
WWIISSCCOONNSSIINN  
Employee Hygiene  

Higjena e punonjësve   

 
Rëndësia e higjenës së rregullt: 
 

Punonjësit janë hallka më e rëndësishme për parandalimin e sëmundjeve që vijnë prej ushqimeve. 
Higjena e mirë personale, duke përfshirë larjen e përshtatshme dhe të rregullt të duarve, është një nga 
mënyrat më të mira për parandalimin e sëmundjeve që vijnë prej ushqimeve.  

 
Larja e duarve: 
 

Gjithmonë sigurohuni që t’i lani dhe t’i thani mirë duart para se të filloni punën, midis detyrave të 
ndryshme, para se të punoni me produkte ushqimore, pajisje, mjete guzhine dhe me pëlhurat prej liri, 
mbas përdorimit të banjos, kollitjes, teshtitjes, ngrënies, pirjes ose duhanit etj.  
Larja siç duhet e duarve përfshin pastrimin e kurrizit të duarve, pëllëmbëve dhe parakrahëve, midis 
gishtërinjve dhe nën thonj duke përdorur ujë të ngrohtë, sapun dhe furçë për thonjtë e duarve. 

 
Të prerat, të vrarat dhe plagët: 
 

Çdo e prerë, e vrarë ose plagë e hapur në duar dhe krahë duhet të mbulohet plotësisht nga një bandazh 
që i reziston ujit. Vishni doreza me një përdorim të vetëm ose mbulesë mbrojtjeje gishti mbi 
bandazhet në duar dhe gishtërinj. 

 
Kufizimi i flokëve: 
 

Punonjësit e ushqimit janë të detyruar të venë mjete për kufizimin e flokëve, si p.sh. rrjeta flokësh, 
kapele, shallë ose rrjeta mjekre që japin efekt për mbajtjen e flokëve nën kontoll. Kjo nuk zbatohet 
për personelin e banakut që shërben vetëm pije ose produkte ushqimore të mbështjella, as për 
kamarierët apo për mikpritësit, nëse ata përfaqësojnë një rrezik minimal të ndotjes. 

 

Veshja e përshtatshme e punës: 
 

Të gjithë punonjëst e ushqimit duhet të kenë veshje të jashtme të pastër për të parandaluar ndotjen e 
ushqimit, pajisjet, mjetet e guzhinës, pëlhurat prej liri, si dhe artikujt me një shërbim dhe përdorim të 
vetëm. 

 
Rrobat personale dhe sendet e tjera personale duhet të mbahen larg nga zonat e mbajtjes dhe ruajtjes 
së ushqimit. Punëdhënësit duhet të sigurojnë zona magazinimi të përshtatshme për sendet personale të 
punonjësve. Nëse punonjësit i ndryshojnë rrobat vazhdimisht tek vendi i punës, duhet të përcaktohet 
dhe të përdoret për këtë qëllim një dhomë ose një zonë e caktuar. Zona të tilla të ndryshimit të veshjes 
duhet të jenë të ndara nga ushqimi, pajisjet dhe pëlhurat e pastra prej liri. 

 
Vënia e stolive të çmuara: 

 

Stolitë e çmuara duhet të kufizohen vetëm në unaza prej rrethi të thjeshtë. Varëset, byzylykët, vëthët 
dhe stolitë e tjera nuk duhet të vihen gjatë përgatitjes ose shërbimit të ushqimit. 

 
Ngrënia, pirja dhe përdorimi i duhanit: 

 

Të gjithë punonjësit duhet të hanë, pinë ose të përdorin duhan vetëm në zonat e përcaktuara për atë 
qëllim, ku nuk mund të shkaktohet ndotja e ushqimit, pajisjeve, mjeteve të guzhinës etj. 

 


